Татар теле дөньясына сәяхәт.
(Конкурслары булган класстан тыш чара)

Максат:

1. Татар теленнән булган белемнәрне тирәнәйтүгә юнәлеш бирү;
2. Программа материалын гадәти булмаган шартларда кабатлау һәм ныгыту өчен шартлар тудыру;

3. Танып-белү ,кызыксыну күнекмәләрен үстерү,укучыларның иҗади активлыкларын арттыру;

4. Балаларда каршы як командага хөрмәт хисләре тәрбияләү;командада эшли белү осталыгын тәрбияләү.

Күрсәтмәлелек:

- биремнәр белән карточкалар;

- күренекле кешеләрнең портретлары;

- язылган текстлар;

Командаларга өй эше: -эмблема

                                       -исем

                                       -девиз

                                       -әкиятне сәхнәләштерү

                                       -музыкаль номер
                                       -бер бирем

Чараның барышы:

Алып баручы конкурсның башлануы турында әйтә, командаларга уңышлар тели. Жюри составы белән таныштыра.

I раунд.

Командалар үзләре белән таныштыралар. (5 балл)  

II раунд.

“Тикшерүне белгечләр алып бара”

Бирелгән сүзләрдән, иҗекләрдән күренекле кешеләрнең исемнәрен языгыз. (Һәр дөрес җавап 1 балл)

1. -фут   -на  (Туфан)

2. -хан  -ри  -мә (Әмирхан)

3. -лак  -ма (Камал)
4. -ир  -мә (Әмир)

5. -раб –ом  -иһ –ов (Ибраһимов)

6. -тай  -ку (Тукай)

7. -нил  -мул  -иң  -н (Миңнуллин)

III раунд.

“Фольклор”.

1) “Мәкальне эзләп тап”. Җөмлә эченә яшерелгән мәкальне эзләп тап. (Һәр дөрес җавап 1 балл).

1. Ике мәсьәләне берьюлы чишә башласаң, берсен дә чишә алмассың. (Ике куян артыннан кусаң, берсен дә тота алмассың).

2. Кем өй эшен үтәми, шул бишле алмый. (Кем эшләми, шул ашамый.)

3. Класс укучылары белән, укучы – укуы белән.(Агач җимеше белән, кеше - эше белән.)

4. Ия безне тапмый, без ияне табабыз.(Акча безне тапмый, без акчаны табабыз.)

5. Җиде кат укы, бер кат сөйлә. (Җиде кат үлчә, бер кат кис.)

6. Яхшы билге җан рәхәте, яман билге - баш зәхмәте. (Яхшы сүз - җан азыгы, яман сүз - баш казыгы.)

2) “Кем күбрәк?” Мәкальләр әйтешү. (Һәр мәкальгә бер балл.)

IV раунд 

1. “Картиналар галереясе”
- Бу күренекле кешеләрнең исемнәре сезгә билгеле. Сез аларны танып, фамилияләрен язып бирергә тиеш буласыз, кем икәнен дә языгыз (язучы, шагыйрь, рәссам һ.б.).

(Дөрес җавап – 1 балл).

2. “Билгесез исем”

Бирелгән текстта бер күренекле кеше исеме яшерелгән. Сез аны танып белеп, исемен язып бирергә тиеш.

(Һәр дөрес җавап – 2 балл.)

V раунд.

1. “Табышмак-мәзәкләр” (Һәр дөрес җавап – 1 балл.)

а) Карлыганны карлыгачка әйләндерү өчен нишләргә? (н-ч)
б) Җиде үрдәк оча. Шуларның өчесен атып төшерәләр. Ничә үрдәк кала? (3әү кала, 4се очып китә).

в) Кабактан кадак ясап буламы? (б-д хәреф)

г) Дүрт шәм янып тора. Өчесен сүндерәләр. Ничә шәм кала? (3 шәм кала, берсе янып бетә).

д) Кайсы күл кыргый дуңгыз исемендә йөри? (Кабан)

е) Нинди култыкка әйбер кыстырып булмый? (Гибралтар)

ж) Кем борыны бер дә өшеми? (Дежнев)

з) Нинди дәүләтне башка киеп йөриләр? (Панама)

и) Кайсы җир бервакытта да искерми? (Новая Земля-Яңа Җир)

к) Татарстанның кайсы шәһәрен табада кыздырып була? 

2. Табышмак сүзеннән кем күбрәк сүзләр төзи ала? (Һәр сүз өчен 1 балл)

VI раунд. Блиц-турнир

VII раунд. “Театр яктылыкка, нурга илтә”

1. Сәхнәләштерелгән әкиятләрне күрсәтү.

2. Музыкаль номерлар.

Жюри конкурска йомгак ясый. Командалар бүләкләнә.  
